
MØTEBOK 
 

Styre, råd, utval                               Møtestad                             Møtedato                      Frå – til  
Villreinnemnda for 
Sogn og Fjordane                        Lægreid Hotell, Sogndal            05.04.2017                 kl 10.30 - 16.30               

 
 
 

Til stades på møtet 
Medlemmer, villreinnemnda for Sogn og Fjordane: Sjur Atle Austrheim - Gloppen, Ragnhild Sæle - 
Jølster, Astrid Halstensen - Askvoll, Stein Vidar Nemeth - Lærdal, Ole Bjarne Hovland - Årdal, Arne J 
Hauge - Luster, Aud Marit Hage - Gaular, Kjell Flaten - Førde (vara) 
Fylkesmannen i Sogn og Fjordane: Hermund Mjelstad 
Andre: Siri W. Bøthun (nemndsekretær) 

 

Fråfall 
 
 
 

 
Handsama saker 
V-17 1 til V-17 10 (ymse). Det var 3 ymsesaker. 
4 vedlegg (årsmelding, økonomioversyn, budsjett, oversyn over handsama saker mellom haustmøte 
2016 og vårmøte 2017. 

 
 

Underskrift 
Signatur 
 
 
 
 
 
Godkjend elektronisk i perioden 03.05 - 08.05.2017, for medlemmane 

 
 

 
 
 

Utskrifter 
Utskrift av møtereferatet sendt til: 

Fylkesmannen i Sogn og Fjordane, Villreinutvala for Vest-Jotunheimen, Lærdal/Årdal, Svartebotn, 
Førdefjella og Sunnfjord, Miljødirektoratet, Verneområdestyret for Jotunheimen nasjonalpark, 
Verneområdestyret for Naustdal-Gjengedal landskapsvernområde, Villrein.no 
    

 
 

 
 
 

Kristine Lie - Førde, Silje Skarstein - Stryn, Olav Svoen - Naustdal 

Det vart halde møte i villreinnemnda på Lægreid hotell 5. april 2017. Møtet vart opna av leiar Arne J 
Hauge som ynskte medlemmane velkomen. 
 

Sak V-17 1 Godkjenning av innkalling og saksliste, val av ordstyrar 
Vedtak: 
Innkalling og saksliste vart godkjent. 
Som ordstyrar vart vald leiar, Arne J Hauge. 

 
Sak 5, foredrag om skrantesjuke vart framskunda og halde først. 

Sak V-17 2 Signering av møtebok frå haustmøte 2016 
Det kom merknad om feil i frammøtelista. 
Vedtak: Møteboka er godkjent med utskifting av repr. frå Gloppen kommune frå Sjur Atle Austrheim til 
vara Gunnvor Sunde. Sekretær signerer oppretta verson på vegen av medlemmane. 

 

Sak V-17 3 Årsmelding for villreinnemnda 2016 
Vedtak: Årsmeldinga vart godkjend med fylgjande endring: Parentes på s. 1 er feil og vert stroke.  
 

Sak V-17 4 Orienteringssaker 

 Økonomioversikt 2016 vart delt ut – oversikta vart teke til vitande 

 Om skrantesjuke og prøveinnsamling – dette vart fanga opp under foredrag 

 Pågåande prosjekt og saker: 
Arne Hauge orienterte kring 

# Om informasjonsarbeidet i Vest-Jotunheimen. Det er sett opp plakatar med oppmoding om 
omsyn til villrein, desse er også overførbare til andre område. Arbeidsgruppa for formidling 
kan få fila for å nytte som eit døme/mal. 
# Pga. ising vart det innført ekstraordinær bandtvang etter oppmoding frå villreinnemnda i 
Lærdal-Årdal og Vest-Jotunheimen.  
# Om dialogmøte om villreinomsyn med aktørar i fjellområdet Vest-Jotunheimen 3. april. Eit 
svært positivt møte der villreinforvaltning, oppsyn, nasjonalparkforvalting, Tindevegen, Statens 
vegvesen, Turtagrø, Fri Flyt diskuterte korleis ulike aktørar kan ta omsyn til villrein i sin 
aktivitet i fjellet. 
# Om kulturminne i Vest-Jotunheimen: Luster austre fjellstyre har sett i gong eit arbeid med 
samanstilling av kunnskapen om kulturminne i fjellet, der Aina Stokkenes (sekretær) har sett i 
gong. 
# Om prøveinnsamling for CWD. Vest-Jotunheimen og Lærdal – Årdal er inkludert i 
innsamlingsprogrammet der ein skal ta CWD prøver av alt felt vilt. Det same gjeld for hjort i 
kommunane Lærdal og Årdal, men ikkje Luster. 

        Sekretæren orienterte om desse sakene: 
# Villreinnemnda vil om kort tid få formell orientering om vedtak når det gjeld sankebu i 
Risbotnen, Førdefjella. Saka er handsama og me er munnlege førebels orientert om at bua 
har fått løyve. 
# Det er sett opp informasjonsplakatar på populære utfartsplassar i Jølster. Omsyn til villrein 
er inkludert i oppslaget, det har vore god dialog mellom kommunen og sekretariatet i nemnda. 
# Den planlagde frikøyringskonkurransen  der det var ynskje om  nytte Heljedalen i Luster vart 
avlyst pga dårlege snøtilhøve. 
# Det er observert jervespor i Førdefjella. Jerven vert søkt etter av SNO. 
 

 

Sak V-17 5 Foredrag om skrantesjuke v. veterinær Kåre Rudningen 
Rudningen fortalde om prionsjukdommar generelt og om skrantesjuke spesielt. Nokre 
erfaringar frå USA (24 statar med smitte) og Canada (2 provinsar med smitte) vart delt. 

Smitterate på Mule-deer, som er den med størst grad av flokkdanning, er kjent til 1,5, dvs. 
dobling av smitte over 2 år. Det vart fortalt om fare for smitte og moglege tiltak i Norge. 

 
 

Sak V-17 6 Budsjett 2017 
Det kom forslag om å stryke posten annonsar og gåver, nemnda ser ikkje trong for dette 
i 2017. Midlane på posten, kr. 9000,- vart flytt til ny post: Oppfølging CWD, meint til å 
kunne hjelpe områda ved behov, t.d. for å få i gong prøveinnsamling. 
 
Vedtak: Justert budsjett vart vedteke, vedlagt. 

 
 

Sak V-17 7 Møteplan 2017 – 18 
Haustmøte 2017 vert fastsett til 16. oktober 2017. Det er ynskje om å halde det i 
Gjengedalen. 
Vårmøte 2018 vart fastsett til 5. april 2018. Det er ynskje om å halde det på Turtagrø. 
Det lyt undersøkast om dette er mogleg i høve tidspunkt og prisar. 
 

 

Sak V-17 8 Valdgodkjenning Sunnfjord 
 
Saksutgreiing 
Villreinnemnda har motteke søknad om ny godkjenning av vald for villreinvald i Sunnfjord 
villreinområdet. Søknaden er datert 30.03.2017, og send innan fristen jfr. hjorteviltforskriften. Valdet 
omfattar heile villreinområdet og valdet er organisert som eit andelslag ved namn Sunnfjord 
reinsdyrlag. Laget fungerer samstundes også som villreinutval for Sunnfjord villreinområde. 
 
Vedlagt kart syner ynskt yttergrense for nytt teljande areal. Målt med GIS verktøy måler området totalt 
556 892 daa. Av dette er 27 095 daa vatn eller isbre av samanhengande storleik over 500 daa. 
Teljande areal vert då 529 797 daa. Området er vesentleg mindre enn tidlegare, området er vorte 
avgrensa mot vest, og generelt er grensa løfta opp i lisidene kring heile villreinområdet. Tidlegare 
avgrensing inneheld mykje areal som ikkje kan definerast som leveområde for villrein, noko som var 
ein av dei viktigaste årsakene til at nemnda gjorde krav om ny søknad for valdgodkjenning. Valdet 
seier også sjølve, i sin søknad,  at tidlegare avgrensing ikkje stemde med reinens arealbruk. Dei har 
no funne ei riktigare avgrensing som tilsvarar villreinen sitt leveområde. Valdet har i søknaden lagt 400 
moh som hovudgrense for teljande areal. Området har fleire stølsdaler og lisider der reinen nytter 
skogsareal, særleg vinter og vår. Desse er inkludert i valdet. Dei vanleg nytta kalvingsområda ligg 
under skoggrensa, og dei inkluderte skogsområda er viktige både for beite på tidleg groe om våren og 
som alternative beiter i vintrar med ising, noko som er ei kjend utfordring for reinen i Sunnfjord. 
 
Dei nye valdavgrensingane er utarbeidd med hjelp frå kommunane og med råd frå sekretæren i 
villreinnemnda. Jølster kommune har teikna inn den endelege avgrensinga og gjort arealberekningar 
for heile området. Avgrensinga er vedteke på årsmøte i Sunnfjord Reinsdyrlag 11.08.2016. 
 
Endringa i valdet i høve til tidlegare godkjenning inneber ikkje noko nytt areal, men det ekskluderer 
tidlegare areal som var innlemma i valdet. Partnarar beheld sin medlemskap i reinsdyrlaget. Valdleiar 
og nestleiar (leiar og nestleiar i Sunnfjord Reindsdyrlag) har signert på vegne av laget, deira signatur 
bitt medlemmane jfr. laget sine vedtekter. 
 
Det er send inn ei oversikt over alle garsdsnummer som har areal i valdet. Valdet berører meir enn 
1000 rettigheitshavarar, fordelt på 4 kommunar og 130 gardsnummer (19 gardsnr. i Jølster, 59 
gardsnr. i Gaular, 45 gardsnr. i Førde og 7 gardsnr. i Askvoll). Det er ikkje gjeve oversikt over 
einskildeigedomane, dvs. nivået under gardsnummer. Alle gardane med grunneigar- og beiterettar 
innanfor valdet er organisert i sameiger, der kvart gardsnummer har sitt sameige. Alle sameiger med 
sine bruk har samtykt i at areala vert nytta til villreinjakt og er ein del av valdet i samband med 
opprettinga av Sunnfjord villreinområde i 1970. Dei som ynskjer å nytte sin jaktrett har teikna 
partnarskap i reinsdyrlaget. Det er i alt 682 parter i laget.  

Søknaden stettar ikkje punkt b i hjorteviltforskrifta sin § 25, om at søknaden skal innehalde ein oversikt 
over alle eigedomar (gards- og bruksnr.) valdet omfattar og storleiken til kvar eigedom innanfor valdet. 
Utmarka i området er eigd i fellesskap av den einskilde gard, der kvart bruk har beite- og jaktrett, dvs. 
dei har sameige innanfor kvart gardsnummer. Inndelinga i bruk er svært uoversiktleg, der rettar har 
fylgd også eigedomar som er for små til å utgjere noko gardsbruk. Det er i fylgje valdet stor usikkerheit 
knytt til grenser i fjellområdet, og ei opprekning av alle inkluderte eigedomar ville høgst truleg ikkje 
harmonere med totalarealet. Valdet bed difor om fritak frå å oppgi kvart bruksnummer med tilhøyrande 
areal, dvs. at søknaden gjeld for alle bruk innanfor kvart oppnemnde gardsnummer. 
 
Valdet bed på same måte om at den innsende oversikten over eigedomar (sameiger) vert godkjent 
utan signatur frå kvar einskild grunneigar, då søknaden, med leiarsignatur gjort på bakgrunn av 
årsmøtevedtak, bitt alle medlemmane i laget. Når det gjeld grunneigarar som ikkje er medlemmar i 
laget har dei, i samband med oppretting av reinsdyrlaget, godkjend at arealet vert nytta til 
reinsdyrbeite og-jakt. Jfr. sameigelova er den einskilde grunneigar butte av fleirtalet i eit sameige, så 
sant han ikkje har rett på meir enn halve skuldi. Då vil det einskilde sameige sin godkjenning av den 
nye valdavgrensinga være tilstrekkeleg. Dette harmonerer med forklaringane til hjorteviltforskrifta § 25 
bokstav d, i Miljødirektoratet sin rettleiar M-487, 2016. 
 
Då det har vore svært kort tid mellom søknadsfrist, med innkomen søknad, og nemnda sitt vårmøte (2 
virkedagar) har det ikkje vore høve til å etterprøve oversynet over eigedomar. 
 
 
Framlegg til vedtak, 1: 
Villreinnemnda godkjenner søknaden med verknad frå 01.05.2017, under føresetnad av at ein får 
stadfesting frå kommunane om at eigedomsstrukturen som er forklart i samband med søknaden, 
stemmer, og at det vil vere uråd å legge fram eit meir detaljert oversyn. Dersom dette vert bekrefta 
søker villreinnemnda Miljødirektoratet om dispensasjon frå hjorteviltforskrifta sin § 25, bokstav b. 
Dersom det ikkje vert bekrefta lyt saka handsamast på ny. Dersom det ikkje kjem svar frå kommunane 
innan 01.05.2017, som er handsamingsfristen til villreinnemnda, vert saka utsett. 
 
Framlegg til vedtak, 2: 
Villreinnemnda avviser søknaden og bed om nye opplysningar om dei involverte eigedomane, med 
minst ei liste over bruksnummer innanfor dei einskilde gardane, og oversyn over storleiken på dei ulike 
sameiga, og evt. særeiga dersom det finst nokre slike, innanfor valdet. Tidlegare valdgodkjenning står 
ved lag fram til 01.01.2018. 

 
Vedtak: Villreinnemnda godkjenner søknaden med verknad frå 01.05.2017, under føresetnad 
av at ein får stadfesting frå kommunane om at eigedomsstrukturen som er forklart i samband 
med søknaden, stemmer, og at det vil vere uråd å legge fram eit meir detaljert oversyn. 
Dersom dette vert bekrefta søker villreinnemnda Miljødirektoratet om dispensasjon frå 
hjorteviltforskrifta sin § 25, bokstav b. Dersom det ikkje vert bekrefta lyt saka handsamast på 
ny. Dersom det ikkje kjem svar frå kommunane innan 01.05.2017, som er handsamingsfristen 
til villreinnemnda, vert saka utsett. 
(mrk., tilføyd i etterkant av sekretær: Det er søkar sjølv som lyt søke om dispensasjon, då det 
er valdet som treng dispensasjonen. Villreinnemnda kan støtte søknaden.) 

 
 

Sak V-17 9 Fellingskvoter for 2017 
Saka vart innleia med orientering om dei nyaste bestandsdata frå villreinområda. Kopi av 
kvoteframlegg frå Svartebotnen, Sunnfjord og Førdefjella vart delt ut i møte. 

 
a) Svartebotnen villreinområde 
Svartebotnen har søkt om  fellingskvote på 15 løyver i brev datert 27.03.2017. 
 
Handsaming: Det ligg ikkje føre bestandsplan og heller ikkje strukturteljing frå bestanden som 
kan fortelje nemnda om kva som er fornuftig fordeling på kjønn og alder. I lys av at området 

ikkje hadde jakt i 2016, grunna nedgang i stamma, er det logisk at det er ein god del ungdyr. 
Villreinnemnda ynskjer å være forsiktige med uttaket til ein har eit betre kunnskapsgrunnlag. 
 
Vedtak: Svartebotnen vert tildelt 10 fellingsløyve for jakta 2017. Dei skal fordelast slik: 2 frie 
løyver, 4 simle/ungdyr, 4 kalv. 
   
 
b) Sunnfjord villreinområde 
Sunnfjord har søkt om ei fellingskvote på totalt 20 løyver i søknad send pr. e-post 02.04.2017. 
Framlegget støttar seg på ny bestandsplan for perioden 2016 – 19. Etter forsiktig jakt og eit 
godt år i 2016 er stamma no nær målsettingane i planen. Det har vore ei positiv utvikling på to 
av delområda, ytre og midtre der ein no har vinterstammer som er over bestandsmål med 
høvesvis 32+ og 55+ dyr. På Indre område er det observert 45+dyr i okt-16, men dette er ikkje 
bekrefta i vinterteljing. Det er stadfesta at der er ein bukkeflokk m vaksen bukk på 8 dyr, noko 
som er eit høgt tal i høve til tidlegare observasjonar. Det gjer at ein har von om at der er meir 
enn 30 dyr i området. 

 
Vedtak: 
Det vert tildelt  ein kvote på 20 løyver. 
Løyva vert gjeve i høve til godkjent bestandsplan og er frie. Kjønns- og aldersfordeling i 

bestandsplanen skal fylgjast så godt som råd, uttaket er då forventa til å verte 5 bukk 2 ½ år 
og eldre,  6-7 simler og 7-9 kalv. 
 
 
c) Førdefjella villreinområde 
Førdefjella har søkt om 15 fellingsløyver for 2017, framlegg til kvote er send på e-post 
31.03.2017. Bestanden ligg truleg noko under målet, største observerte flokk, tald i vår, er på 
76 dyr. Det vert rekna nokre einskilddyr i tillegg. Det er rimeleg å anta at ein har bukk som 
ikkje fylgjer hovudflokken på denne årstida. Det er forventa normalt god kalvetilvekst etter ein 
vinter som har vore normal i dei vestre villreinområda. Søknaden er gjort med utgangspunkt i 
vedteken bestandsplan, men med noko reduserte tal løyver av omsyn til eit lægre dyretal enn 
utgangspunktet for planen. Villreinutvalet orienterar i søknaden om at dei vil halde att kort 
dersom kalvetilveksten skulle syne seg å ikkje vere som forventa.  
 
Vedtak:.  
Det vert tildelt  ein kvote på 15 løyver. 
Løyva vert gjeve i høve til godkjent bestandsplan og er frie. Uttaket skal fylgje kjønns- og 
aldersfordeling i bestandsplanen.  
 
 
d) Lærdal – Årdal villreinområde 
Det er ikkje kome framlegg om kvote frå Lærdal-Årdal. Sekretariatet er orientert frå utvalsleiar 
om at utvalet ikkje ynskjer jakt i 2017, jfr. vedtak på årsmøte 03.04.2017. Vinterstamma er 
berekna til ca. 150 dyr (146 dyr talde i april). Bestanden har fått ein knekk etter det vanskelege 
året 2015. Stamma har hatt ein nedgang frå kring 270 vinterdyr, ein har ikkje funne årsaka, 
men mistenker migrasjon i 2015. Villreinutvalet ynskjer å bygge stamma opp att. Det skal 
utarbeidast ein ny bestandsplan. På årsmøtet vart det og diskutert om ein skulle søke om 
nokre løyver for å få dyr til testing for CWD. Det var ikkje ynskje om dette, utvalet ynskjer i 
staden ei tett oppfylging av stamma gjennom oppsyn, og uttak av dyr som syner teikn på å 
være svekka.  
 
Handsaming: Villreinnemnda er bekymra for CWD situasjonen i Nordfjella. Eit moment her er 
at Lærdal-Årdal er bygd opp av dyr frå Nordfjella. Utan jakt vil det heller ikkje verte tekne 
nokon prøver. Om Mattilsynet eller Miljødirektoratet ynskjer CWD prøver frå villreinområdet lyt 
dei då i so fall gjere eigne vedtak om å ta ut dyr frå stamma til prøvetaking. 

Vedtak:  
Villreinnemnda støtter vurderinga av at ein ikkje bør jakte i området for å sleppe stamma opp i 
tal. Nemnda er likevel bekymra for at ein ikkje vil få kartlegging i området. Nemnda vil be 
villreinutvalet gå gjennom tilhøva igjen, der dei vurderer moglegheita for avgrensa jakt med 
mål om  å ta ut dyr for prøvetaking. Alternative løysingar for uttak utført av SNO etter vedtak 
frå styresmaktene bør være med i diskusjonane. Nemnda vil orientere om at dersom det kjem 
eit kvoteframlegg før vår handsamingsfrist (1. mai), vil nemnda handsame kvotespørsmålet for 
Lærdal-Årdal på ny. 
 
 
e.) Vest-Jotunheimen villreinområde 
Det er ikkje kome framlegg om kvote frå Vest-Jotunheimen. Sekretariatet er orientert frå 
utvalsleiar om at utvalet ikkje ynskjer jakt i 2017, jfr. vedtak på årsmøte i mars månad. 
Vinterstamma er berekna til ca. 290 dyr jfr. flokkobservasjonar vinteren 2017. Stamma har hatt 
ein nedgang frå kring 393 vinterdyr i minimumsteljing i 2013, ein har ikkje funne årsaka. Det 
var ikkje tilvekst frå 2013 til 14 trass fråvær av jakt. Bestanden var enda omtrent på 
bestandsmålet, og det vart jakta i 2014 og 2015, med påfølgande nedgang. Villreinutvalet 
ynskjer å bygge stamma opp att. På årsmøtet vart det og diskutert om ein skulle søke om 
nokre løyver for å få dyr til testing for CWD. Det var ikkje ynskje om dette, utvalet ynskjer i 
staden ei tett oppfylging av stamma gjennom oppsyn, og uttak av dyr som syner teikn på å 
være svekka. 
 
Handsaming: Villreinnemnda er bekymra for CWD situasjonen i Nordfjella. Eit moment her er 
at Vest-Jotunheimen har hatt år med dårleg tilvekst, samt sjukdom og dyr som er funne daude 
utan forklaring ved fleire høve dei siste åra. Utan jakt vil det heller ikkje verte tekne nokon 
prøver. Om Mattilsynet eller Miljødirektoratet ynskjer CWD prøver frå villreinområdet lyt dei då 
i so fall gjere eigne vedtak om å ta ut dyr frå stamma til prøvetaking. 
 
Vedtak:  
Villreinnemnda støtter vurderinga av at ein ikkje bør jakte i området for å sleppe stamma opp i 
tal. Me er likevel bekymra for at ein ikkje vil få kartlegging i området. Nemnda vil be 
villreinutvalet gå gjennom tilhøva igjen, der dei vurderer moglegheita for avgrensa jakt med 
mål om å ta ut dyr for prøvetaking. Alternative løysingar for uttak utført av SNO etter vedtak frå 
styresmaktene bør være med i diskusjonane. Nemnda vil orientere om at dersom det kjem eit 
kvoteframlegg før vår handsamingsfrist (1. mai), vil nemnda handsame kvotespørsmålet for 
Vest-Jotunheimen på ny.  

 
 

Sak V-17 10 Ymse 
 
V-17-10 i Om prøveinnsamling for CWD frå hjortejakt  

Vest-Jotunheimen og Lærdal – Årdal er inkludert i innsamlingsprogrammet der ein skal ta 
CWD prøver av alt felt vilt. Det same gjeld for hjort i kommunane Lærdal og Årdal, men ikkje 
Luster. Nemnda ynskte å kome med innspel til dei ansvarlege for prøveinnsamling på dette.  
Vedtak: Villreinnemnda vil be om at også Luster kommune vert prioritert for prøvetaking av alt 
felt hjortevilt, sidan hjorten i kommunen har overlappande arealbruk med villreinen i Vest-
Jotunheimen. Dette er logisk då Vest-Jotunheimen er peikt ut som område der det er 
ynskjeleg med prøver frå alt felt vilt. 

 
V-17-10 ii Om prøveinnsamling for CWD frå villreinjakt utanom Nordfjellaregionen 

Det er kome ynskje frå Sunnfjord villreinområde om å få sende inn prøver frå dyr felt under 
jakt for testing mot CWD. Mattilsynet har sett ei grense kring Nordfjella som inkluderer 
Hardangervidda, Vest-Jotunheimen og Lærdal-Årdal, der alle vaksne dyr som vert felt under 
jakt skal prøvetakast. Sunnfjord, Førdefjella og Svartebotnen fell utanfor denne sona. 
Mattilsynet ga i møte om prøveinnsamling på Gol 04.04.2017 signal om at prøver tekne på 
eigne initiativ vil verte tekne imot og analysert. Dei bad om at slike prøver vart 
førehandsvarsla. 



Villreinnemnda for Sogn og Fjordane  
 

                                                            

Sekretariatsadresse: 
Siri Bøthun Naturforvaltning 

6896 Fresvik 
e-post: post@sbnatur.no 

 

Vedtak: Villreinnemnd støtter Sunnfjord villreinområde i deira syn på at ein bør ta prøver også 
herifrå. Me ynskjer at det og skal leggast til rette for prøveinnsamling i dei andre villreinområda 
i fylket. Nemnda skal fylgje opp saka og be dei ansvarlege for innsamlinga om tildeling av 
materiell for prøvetaking til dei tre vestlege områda.  

  
 
V-17-10 iii Om soneforskrift for CWD 

Mattilsynet har ei forskrift på høyring om tiltak mot spreiing av skrantesjuke. Forskrifta skal 
gjelde i Nordfjella og dei kommunane som har areal i Nordfjella. Forskrifta legg m.a. 
restriksjonar på bruk av saltstein til småfe og bestemmingar knytt til slakting og transport av 
skrottar av hjortevilt. Villreinnemnda for Sogn og Fjordane vil bemerke at avgrensinga til 
forskrifta er ulogisk. Det vil m.a. legge føringar som skal gjelde for halvparten av Lærdal-Årdal 
villreinområde, med ulike reglar på kvar side av ei usynleg grense i fjellet.  

 
 
Møteslutt kl. 16.30 
 
 
02.05.2017 
 
Siri Wølneberg Bøthun (sekretær/referent) 
 


